ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՕԳՈՍՏՈՍԻ 17-Ի N 1404-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	ՀՀ կառավարության 2023 թվականի օգոստոսի 17-ի N 1404-Ա որոշմամբ (այսուհետ նաև՝ Որոշում) հիմնադրվել է «Ռիփաբլիք Պլազա» ԲԲԸ։
Որոշման 12-րդ կետի 1)-ին ենթակետով սահմանվել է, որ ընկերության պետական գրանցումից հետո 6-ամսյա ժամկետում պետք է ներկայացվի առաջարկություն՝ ընկերությունը «Պետական գույքի մասնավորեցման 2017-2020 թվականների ծրագրի մասին» օրենքի ցանկում ընդգրկելու վերաբերյալ։
«Ռիփաբլիք Պլազա» ԲԲԸ-ն ՀՀ արդարադատության նախարարության իրավաբանական անձանց պետական ռեգիստրում պետական գրանցում է ստացել 2023թ. նոյեմբերի 23-ին։ 
Չնայած նրան, որ «Ռիփաբլիք Պլազա» ԲԲԸ-ն «Պետական գույքի մասնավորեցման 2017-2020 թվականների ծրագրի մասին» օրենքի ցանկում ընդգրկելու առաջարկությունը ՀՀ վարչապետի աշխատակազմ է ներկայացվել ՀՀ տարածքային կառավարման և ենթակառուցվածքների նախարարության 2024թ. ապրիլի 3-ի թիվ ԳՍ//10610-2024 գրությամբ՝ Որոշման 12-րդ կետի 1)-ին ենթակետով սահմանված 6-ամսյա ժամկետը երկարացնելու անհրաժեշտություն է առաջացել։
ՀՀ կառավարության 2022թ. հուլիսի 14-ի թիվ 1063-Լ որոշմամբ հաստատված՝ Պետական գույքի կառավարման ոլորտի բարեփոխումների ռազմավարությամբ նախատեսվում է պետական սեփականություն համարվող անշարժ գույքի և բաժնետոմսերի վաճառքի կազմակերպման և կառավարման բնագավառում նոր գործիքակազմի կիրառում, մասնավորապես՝ օտարման ենթակա և ներդրումային գրավչություն ունեցող գույքի հիման վրա բաժնետիրական ընկերության ստեղծում, բաժնեմասերի վաճառքի գրավչության բարձրացման ու վաճառքի իրականացման բնագավառում նոր մոտեցումների կիրառում։
Որպես նոր գործիքակազմի կիրառում նախատեսվում է բարձր (առնվազն մեկ մլրդ դրամ և ավելի) արժեք ունեցող, իրացվելի և ներդրումային գրավչություն ունեցող մեկ և/կամ ավելի գույքերի ներդրմամբ ստեղծել 100 տոկոս պետական մասնակցությամբ նոր բաժնետիրական ընկերություններ, ինչի շնորհիվ գործարար նախնական ծրագրերի մշակման միջոցով կապահովվի պետական ակտիվների գրավչության բարձրացումը, իսկ ֆոնդային բորսայի միջոցով ընկերությունների բաժնետոմսերի մասնավորեցման շնորհիվ գործուն քայլեր կկատարվեն արժեթղթերի շուկայի զարգացման բնագավառում։
«Ռիփաբլիք Պլազա» ԲԲԸ-ի հիմնադրումը՝ պետական գույքի կառավարման ոլորտի բարեփոխումների ռազմավարության ՀՀ կառավարության որդեգրած քաղաքականության պիլոտային ծրագրի առաջին փուլն է։
Պիլոտային ծրագրի հաջորդ փուլերով նախատեսվում է «Ռիփաբլիք Պլազա» ԲԲԸ-ն ընդգրկել մասնավորեցման ծրագրում և ֆոնդային բորսայի միջոցով իրականացնել մասնավորեցման գործընթացը։ Ընդ որում, ընկերությունը մասնավորեցման ծրագրում ընդգրկվելու աշխատանքներին զուգահեռ պետք է կատարվեն նաև այլ աշխատանքներ՝ կապված գույքի գրավչության բարձրացման հետ։
ՀՀ կառավարության 2023 թվականի օգոստոսի 17-ի N 1404-Ա որոշմամբ՝ «Ռիփաբլիք Պլազա» ԲԲԸ-ն ստեղծվել է Հայաստանի Հանրապետության սեփականությունը հանդիսացող ք.Երևան, Նալբանդյան 28 հասցեում գտնվող 7809,9 քառ.մ մակերեսով շենքի և դրա զբաղեցրած 0,262 հա հողամասի  ներդրմամբ։
 Ք.Երևան, Նալբանդյան 28 հասցեում գտնվող շենքից համապատասխան մակերեսներով տարածքներ ՀՀ կառավարության որոշումներով ամրացված են  ՀՀ վարչապետի աշխատակազմին, ՀՀ բարձր տեխնոլոգիական արդյունաբերության նախարարությանը, ՀՀ կադաստրի կոմիտեին, իսկ Պետական գույքի կառավարման կոմիտեին ամրացված տարածքից անհատույց օգտագործման իրավունքով տարածքներ տրամադրված են ՀՀ վարչապետի աշխատակազմի «Հանրային կապերի և տեղեկատվության կենտրոն» ՊՈԱԿ-ին և «Ճանապարհային դեպարտամենտ» հիմնադրամին։
2023 թվականի օգոստոսի 17-ի N 1404-Ա որոշմամբ ՀՀ կառավարությունը որոշել է նշված տարածքները համապատասխան մարմիններից հետ վերցնել և ամրացնել (թողնել) ՀՀ ՏԿԵՆ պետական գույքի կառավարման կոմիտեին։
Նույն որոշմամբ՝ մեկ տարվա ընթացքում նշված պետական մարմինները պետք է ապահովվեն այլ տարածքներով, լուծվեն պայմանագրերը և իրականացվեն հանձնման-ընդունման աշխատանքները։ Նշված աշխատանքները դեռևս ընթացքի մեջ են։ 
Քանի դեռ տարածքն ամբողջությամբ ազատված չէ և դեռևս պատկանում է Հայաստանի Հանրապետությանը՝ ք.Երևան, Նալբանդյան 28 հասցեի անշարժ գույքը «Ռիփաբլիք Պլազա» ԲԲԸ-ի անունով հնարավոր չէ գրանցել։ Հետևաբար, գույքի գրավչության բարձրացմանն ուղղված ներդրումների իրականացումը ժամկետային առումով ևս իրատեսական չէ։
Ելնելով նշվածից՝ «Ռիփաբլիք Պլազա» ԲԲԸ-ն «Պետական գույքի մասնավորեցման 2017-2020 թվականների ծրագրի մասին» օրենքի ցանկում ընդգրկելու առաջարկության քննարկումը հանվել է Ֆինանսատնտեսական նախարարական կոմիտեի 15.04.2024թ. նիստի օրակարգից՝ առաջարկելով Պետական գույքի կառավարման կոմիտեին ներկայացնել առաջարկություն՝ «Ռիփաբլիք Պլազա» ԲԲԸ-ի պետական գրանցումից հետո ընկերությունը մասնավորեցման ցանկում ընդգրկելու մասով ՀՀ կառավարություն առաջարկություն ներկայացնելու համար սահմանված 6-ամսյա ժամկետը 12-ամսյա ժամկետով փոխարինելու վերաբերյալ՝ միաժամանակ ակտիվությամբ շարունակելով կազմակերպել այն աշխատանքները, որոնք պետք է ավարտին հասցվեն մինչև 12-ամսյա ժամկետի լրանալը: 
[bookmark: _GoBack]Սույն նախագծով նախատեսվում է Որոշման 12-րդ կետի 1)-ին ենթակետով սահմանված 6-ամսյա ժամկետը երկարացնել՝ նախատեսելով, որ «Ռիփաբլիք Պլազա» ԲԲԸ-ն «Պետական գույքի մասնավորեցման 2017-2020 թվականների ծրագրի մասին» օրենքի ցանկում ընդգրկելու վերաբերյալ առաջարկությունը ՀՀ կառավարություն պետք է ներկայացվի ընկերության պետական գրանցումից հետո 12-ամսյա ժամկետում։

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Նախագծի ընդունումը լրացուցիչ ֆինանսական միջոցների ահրաժեշտություն և պետական բյուջեում ծախսերի և եկամուտների էական ավելացում կամ նվազում չի նախատեսում

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Նախագիծը բխում է `
1. ՀՀ կառավարության 14.07.2022թ. «Պետական գույքի կառավարման ոլորտի բարեփոխումների ռազմավարությունը և դրանից բխող գործողությունների ծրագիրը հաստատելու մասին» թիվ 1063-Լ որոշման թիվ 2 հավելվածի 3-րդ կետից, 
2. ՀՀ կառավարության 18.11.2021թ. N 1902-Լ որոշման N1 հավելվածի 103-րդ կետից։



